
XOGHOL U SNAJIN TA’ L-IMGHODDI

Il-mohh ekonomiku tal-bniedem kiber bla tarf mal-medda tas-snin.
Tibdil kbir sar fil-hajja socjali, kummeréjali, morali u intellettwali, u
dan jt-tibdil ma setax ma jolqotx ix-xoghol u s-snajja’ li I-bniedem
kien jingeda bihom biex jaqla’ x’jiekol ghalih u ghall-familja. Ix-xjenza
moderna qallbet ta’ taht fuq ix-xoghol li sa ftit taz-imien ilu I-bniedem
kien jaghmel biex jagla’ I-ghajxien. Din ir-rivoluzzjoni fil-hajja tal-
kummerc lagtet mhux biss in-nazzjonijiet il-kbar imma wkoll iz-Zghar,
fosthom °I art twelidna. ll-mohh infetah ghal ideat godda li giebu
maghhom mezzi godda, aktar pratti¢ci u aktar effettivi. Dawn tawna
vantaggi godda, aktar pratti¢i u aktar effettivi. Dawn tawna vantaggi
kbar biex bihom naqilghu ahjar il-hobza ta® kuljum b’inqas tahbit u
ingas tbatija.

lI-htigiet taz-zminijiet tal-lum talbu aktar effi¢jenza, heffa u spe-
c¢jalizzazzjoni fix-xoghol u. s-snajja’ taghna. ll-progress insibuh Fkull
sfera ta’ hajjitna, u billi dan il-progress sar haga wahda maghna, ftit
li xejn wiehed jogghod ihabbel rasu biex jara d-differenza kbira li
hemm fil-hajja tal-lum meta tqisha mal-hajja ta’ I-imghoddi. U ghal-
hekk il-ktieb li ghadu kemm hareg il-Professur G. Galea, “Xoghol u
Snajja’ ta’ I-Imghoddi”, ghandu importanza doppja. L-ewwelnett qed
jaghtina kwadru car, haj, mahdum b’reqqa kbira tax-xoghol li niesna
ta’ I-imghoddi kienu jahdmu biex jaqilghu x’jieklu, u t-tieni biex iga-
ghalna naraw u nifhmu ahjar il-hajja ta’ missirijietna Fkuntrast mal-
hajja taghna tal-lum, hajja li kienet ferm aktar iebsa u mgebbda ghax
ma kellhiex dak Ii I-gherf tal-bniedem zejjinna bih il-lum, jigifieri
I-mezzi effettivi tax-xjenza moderna.

Drawwiet semplici, kwazi primittivi, li I-lum spiééaw ghal kollox,
nergghu narawhom fil-ktieb tal-Professur Galea, drawwiet [i jganqglu
interess kbir f'dawk [i ga kienu jafuhom ghax ifakkruhom fil-hajja
ta’ I-imghoddi, u interess wisq akbar fil-generazzjoni Ii tielgha ta’
tfal u td’ zghazagh ghax juruhom kif ghexu biex qalghu hobzhom
dawk li gew qabilhom. Hekk ighidilna Guzé Cassar Pullicino: “Huma
snajja’ jew xoghlijiet li kellhom jispiccaw maé-éaqliq ekonomiky u
industrijali ta’ pajjizna imma Ii b’xorti tajba ghad fadal tifkiriet hajja
taghhom, sew jekk kienu marbutin ma® drawwiet ta’ festi kemm jekk
ma’ metodi tradizzjonali ta’ bini, ta’ ingenji u ta’ xoghlijiet okra gewwa
d-djar li I-lum ghabu mid-dehra tal-hajja Maltija”.

Min miz-zghazagh tal-lum qatt sama’ bl-irgiel tal-kummissarju, bin-
newwieha, bin-nuqqax, bl-imreddgha, bil-bejjiegha ta’ I-ilma, b’dawk

li jkissru z-zrar jew li jimlew is-siggijiet, u b’dawk tac-Cippitatu?
Huma nies li. mietu, u maghhom intemm ix-xoghol li kienu jaghmlu.
Min mill-generazzjoni zaghzugha tal-lum qatt ra jsir ix-xoghol tal-gibs
u tal-ganitill? U fejn huma I-kaless, it-tram u l-omnibus? Fejn huma
I-kataletti, il-kwiener u I-eghnienel? Kollha ghabu mal-mixja hafifa
tal-progress. ll-progress difinhom, u minflokhom il-mohh ekonomiku
u xjentifiku tal-bniedem tana mezzi u materjal ahjar, aktar komdu
u li jagbel mal-hajja mghaggla, mekkanika Ii ged nghixu fiha.

Imma ghandu mnejn fil-kumdita ta’ djarna, mixhutin fuq pultruna
ratba, forsi wkoll bit-television mixghul quddiemna jew b’xi radjo
ma’ genbna jsemmaghna ghana I-gmiel tieghu gej minn artijiet mijiet
ta’ mili boghod minna, ghandu mnejn nithajru ninqatghu ghal ftit mill-
hajja reali u mmorru bi hsebijietna lejn iz-mien imbieghed, u wkoll
mhux tant imbieghed, ta’ niesna u naraw kif kienu jghixu u jahdmu
biex- jagilghu I-hobza ta’ kuljum. Nghid ghalija, biex jagqtaghna minn
din il-hajja reali u jurina I-hajja qadima ta’ niesna, ma nsib xejn ahjar
minn dan il-ktieb tal-Professur Galea, “Xoghol u Snajja’ ta’ I-lmghoddi”.

Dan hu  ktieb mill-izjed interessanti mimli b’informazzjoni u

“b’taghlim i jixhet dawl éar hafna fuq il-hidma u d-drawwiet ta’ mis-

sirijietna.  Bis-sengha tieghu artistika, il-Professur Galea qanqal fina
mill-gdid it-tifkira ta’ I-imghoddi, u mill-gdid ergajna rajna quddiemna
dawk il-persunaggi antiki li konna nafuhom sewwa bix-xogho!l u s-
sna]ja taghhom u i I-lum indifnu taht il-herba taz-zmien.

GUZE CHETCUTI.



